
   Эй, Турă, пар мана туйса илме

хам вилĕмсĕрлĕхе. Парсам, тархасшăн.

Эп ĕмĕрех пуççапрăм илеме,

чи çут илем вăл эсĕ пултăн маншăн.



Эпир пулсах çитмен, илемлĕ мар,

айван, хавшак, кирек мĕне шанатпăр.

Вăй илеймест çаплах чунри кăвар,

çавна пула ĕнтĕркесе шăнатпăр.



Çараçланса, ăнкартăмăр çапах:

ма эпĕр нишлĕхлĕ, ма эпĕр сусăр.

Çутасчĕ тетпĕр çĕр çинче çăтмах,

тупли çăтмах — хĕн-тертсĕр, пуç касусăр.



Паллах ĕнтĕ, юмах ку, шанчăк çук,

çыпăçаймасть тееççĕ каснă чĕлĕ,

анчах та пирĕн пур, çапах та, чун,

чун вилĕмсĕр, апла эпир те чĕрĕ...

  